
சிறிலங்காவின் இராணுவச் செலவீனங்கள்
இந்தியாவை நோக்கியதா? பிரதமர்

"சிறிங்காவுக்கு உதவிகளை வழங்கி

வரும் இந்தியா, சிறிலங்காவின்

இந்த கட்டுகடங்கா இராணுவ

செலவீனங்கள் எதற்காக என்ற

கேள்வியினை எழுப்ப வேண்டும்"

NEW YORK, UNITED STATES, April 7,

2022 /EINPresswire.com/ -- 

ஆயுதங்கள் மௌனிக்கப்பட்டு

தமிழர்கள் அமைதிவழியில்

போராட்டங்களை முன்னெடுத்து வரும்

நிலையில், போரின் ஓய்வுக்கு

பின்னரும் தனது இராணுவத்துக்கு

கட்டுக்கடங்காத வகையில்

சிறிலங்கா செலவிட்டு வருகின்றமை இந்தியாவை நோக்கியதாகவே கருதவேண்டியுள்ளது என

நாடுகடந்த தமிழீழ அரசாங்கத்தின் பிரதமர் வி.உருத்திரகுமாரன் தெரிவித்துள்ளார்.

இலங்கைத்தீவு தற்போது சந்தித்து வருகின்ற பொருளாதார நெருக்கடி குறித்த

வெளியிட்டுள்ள அறிக்கையிலேயே இதனைத் தெரிவித்துள்ள அவர், உள்நாட்டில் அச்சுறுத்தல்

இல்லையெனவும், எந்தவொரு வெளிநாட்டு அச்சுறுத்தலையும் தமது இராணுவம் எதிர்கொள்ளும்

நிலையில் உள்ளதெனவும் சிறிலங்காவின் இராணுவ தரப்பு தொடர்சியாக வெளியிட்டு

வருகின்ற கருத்தானது, இந்தியா இலங்கைத்தீவை நோக்கி படையெடுக்கும் என்ற சிங்கள

தேசத்தின் மகாவம்ச மனோபாவத்தினை வெளிப்படுத்துகின்றது எனவும் பிரிதமர்

வி.உருத்திரகுமாரன் சுட்டிக்காட்டியுள்ளார்.

'தேசிய பாதுகாப்பை உறுதிப்படுத்தும் வகையில் எந்தவொரு சூழ்நிலையையும்

எதிர்கொள்ளும் திறன் சிறிலங்கா இராணுவத்துக்கு இருக்கிறது' என இலங்கைக்குள்

இந்தியப் படையினர் நுழைந்ததாக சமீபத்தில் வெளியான செய்திகள் தொடர்பில்

சிறிலங்காவின் பாதுகாப்புச் செயலாளரும் ஜெனரலுமான கமல் குணரத்ன வெளியிட்டிருந்த

கருத்தினையும் கோடிட்டுக்காட்டியுள்ளார்.

பொருளதார நெருக்கடியில் மக்கள் சந்தித்து வருகின்ற வாழ்வாதார நெருக்கடிகளுக்கு

தோழமையுடன் உதவிசெய்யும் நோக்கில் சிறிங்காவுக்கு மனித நேய உதவிகளை வழங்கி வரும்

இந்தியா, சிறிலங்காவின் இந்த கட்டுகடங்கா இராணுவ செலவீனங்கள் எதற்காக என்ற

ஆக்கிரமிக்கப்பட்டுள்ள

தமிழர் தேசத்தில்

இருந்து இராணுவத்தினை

விலக்குவதற்கான

அழுத்தத்தினை இந்தியா

கொடுக்க வேண்டும். இக்

கோரிக்கைகளுக்கான

தூண்டுதலை தமிழக மக்கள்

இந்திய அரசினை நோக்கி

முன்வைக்க வேண்டும்”

பிரிதமர்

வி.உருத்திரகுமாரன்

கேள்வியினை எழுப்ப வேண்டும்.

ஆக்கிரமிக்கப்பட்டுள்ள தமிழர் தேசத்தில் இருந்து

இராணுவத்தினை முற்றாக விலக்குவதற்கான

அழுத்தத்தினை இந்தியா கொடுக்க வேண்டும். இக்

கோரிக்கைகளுக்கான தூண்டுதலை தமிழக மக்கள் இந்திய

அரசினை நோக்கி முன்வைக்க வேண்டும் எனவும் அவர்

பிரதமர் வி.உருத்திரகுமாரன் தெரிவித்துள்ளார்.

2009ம் ஆண்டு போரின் ஓய்வுக்கு பின்னரான காலத்தில்

தனது இராணுவத்தினையும், விசேட

அதிரடிப்படையினையும், காவல்துறையினையும்

பெருமளவில் பேணிக் கொண்டு தனது செலவீட்டில் 11

வீதத்தினை  பாதுகாப்புக்கு என ஓதுக்கி வருகிறது.

(2009-17) இக் காலப்புகுதியிலும் போர்க்காலத்தினை

விட அதிகமாவே 1716 மில்லியன் டொலர்களை

செலவிட்டுள்ளது.

உலக அளவில் தனது இராணுவத்தினை 99 வீதமான படையினரை இயங்கு நிலையில் வைத்திருக்கும்

நாடாக சிறிலங்கா மாறியுள்ளதோடு, ஆண்டுக்கு 170 மில்லியன் டொலர்களை இராணுவத்தின்

ஓய்வூதியத்துக்கு செலவிடுகின்றது.

போரின் ஓய்வுக்கு பின்னராக பாதுகாப்பு தரப்பினரின் சம்பளத்தினை 45வீதத்தினால்

அதிகரித்துள்ள சிறிலங்கா அரசு, தனது இராணுவத்தின் பெரும்பகுதியினை தனது

ஆக்கிரமிப்புக்கு உள்ளாகியுள்ள தமிழர் தாயகத்தில் நிலைநிறுத்தியுள்ளதென்றும்

பிரதமர் வி.உருத்திரகுமாரன் குறித்துரைத்துள்ளார்.

** நாடு கடந்த தமிழீழ அரசாங்கம் (நா.க.த.அ) பற்றி **

நாடுகடந்த தமிழீழ அரசாங்கம் (நா.க.த.அ) என்பது, ஜனநாயக ரீதியாகத்

தேர்ந்தெடுக்கப்பட்டு, உலகெங்கிலும் பல நாடுகளில் வாழும் இலங்கைத் தீவைச் சோந்த

பத்து இலட்சத்துக்கும் மேற்பட்ட தமிழர்களுக்கான அரசாங்கமாகும்.

2009ஆம் ஆண்டு இலங்கை அரசால் பெருமளவில் தமிழர்கள் படுகொலை செய்யப்பட்டதைத்

தொடர்ந்து நா.க.த.அ. உருவாக்கப்பட்டது. 135 அரசவை உறுப்பினர்களைத்

தேர்ந்தெடுப்பதற்காக உலகெங்கிலும் வாழும் தமிழர்களிடையே, சர்வதேச

கண்காணிப்பாளர்களின் மேற்பார்வையில்

நா.க.த.அ, மூன்று தடவை தேர்தல்களை நடாத்தியுள்ளது.

இதன் அரசவையானது, மேலவை (செனற் சபை), பிரதிநிதிகள் அவை என இரண்டு அவைகளையும் மற்றும்

அமைச்சரவை ஒன்றையும் கொண்டுள்ளது.



தேசியம், தாயகம் மற்றும் சுயநிர்ணயம் ஆகிய கொள்கைகளை அடிப்படையாகக் கொண்டு,அமைதியான

ஜனநாயக மற்றும் இராஜதந்திர வழிகளில் தமிழர்களின் அரசியல் அபிலாஷைகளை

வென்றெடுக்கும் பரப்புரையை நா.க.த.அ முன்னெடுத்துள்ளது. மேலும், அதன் அரசியல்

நோக்கங்களை,அமைதியான வழிகளில் மட்டுமே அடைய வேண்டும் எனவும் அதன் அரசியலமைப்பு

வலியுறுத்துகிறது.

தமிழ் மக்களுக்கு எதிராகப் போர்க்குற்றங்கள், மனித குலத்திற்கு எதிரான குற்றங்கள்

மற்றும் இனப்படுகொலை புரிந்த குற்றவாளிகளைப் பொறுப்புக்கூறலுக்கு உட்படுத்த

வேண்டும் என்று சர்வதேச சமூகத்திடம் கோருவதுடன், தமிழர்களின் அரசியல்

எதிர்காலத்தைத் தீர்மானிக்க பொது சன வாக்கெடுப்பு நடத்தப்பட வேண்டும் எனவும்

நா.க.த.அ. வலியுறுத்துகிறது.

நா.க.த.அ. இன் பிரதமர் திரு.விசுவநாதன் உருத்ரகுமாரன், நியூயோர்க்கைத் தளமாக்க் கொண்ட

ஒரு வழக்கறிஞர் ஆவார்.

மின்னஞ்சல் முகவரி: pmo@tgte.org

இணையத்தள முகவரி: www.tgte-us.org

கீச்சக முகவரி: @TGTE_PMO

